
Հայաստանի Հանրապետության «Հայաստանի Հանրապետության կառավարության 2003 թվականի հունիսի 16-ի N 66-Ն որոշման մեջ փոփոխություններ և լրացումներ կատարելու մասին» որոշման նախագծի կապակցությամբ առաջարկությունների և դիտողությունների վերաբերյալ
	Դիտողության կամ առաջարկության բովանդակությունը
	Հիմնավորում

	ՀՀ արդարադատության նախարարության (N 01/7518-11 առ 24.11.2011թ.)
դիտողությունների ու առաջարկությունների վերաբերյալ

	1. Նախագծի նախաբանն անհրաժեշտ է խմբագրել և հղում կատարել այն հիմնական իրավական ակտին, որով ՀՀ կառավարությունը լիազորվել է ընդունել 2003 թվականի հունվարի 16-ի թիվ 66-Ն որոշումը, ինչպես նաև «Իրավական ակտերի մասին» Հայաստանի Հանրապետության օրենքի 70‑րդ հոդվածի 1-ին մասին, քանի որ նախագիծը նպատակ է հետապնդում փոփոխելու ՀՀ կառավարության հիշյալ որոշմամբ կարգավորված իրավա​հարաբերությունների առանձնահատկությունները:
2. Նախագծի 1-ին կետի 1-ին ենթակետում «Հավելված N 2» բառերն անհրաժեշտ է փոխարինել «Հավելված N 1» բառերով, քանի որ հանձնա​ժողովի կանոնադրությունը որոշման 2-րդ կետի ա/ ենթակետի համաձայն ձևակերպված է հավելված 1-ով:

3. Նախագծի 1-ին կետի 1-ին ենթակետով լրացվող 22-րդ կետի «բ)» ենթակետից անհրաժեշտ է հանել «շահագրգիռ նախարարությունների ու» բառերը, քանի որ նախարարությունները ևս հանդիսանում են պետական կառավարման հանրապետական մարմիններ: 

4. Նախագծի 1-ին կետի 3-րդ և 4-րդ ենթակետերում «որոշմամբ հաստատված բարեգործական ծրագրերը բարեգործական որակելու և գրանցելու կարգի (Հավելված N 2)» բառերը փոխարինել «Կարգի» բառով: 

5. Միաժամանակ հայտնում ենք, որ նախագիծն անհրաժեշտ է համաձայնեցնել նաև ՀՀ ֆինանսների նախարարության և ՀՀ կառավարությանն առընթեր պետական եկամուտների կոմիտեի հետ:
	Հաշվի է առնվել՝ նախագիծը լրամշակվել է:

	ՀՀ ֆինանսների նախարարություն (N 1/3.8-2/87991-11 առ 24.11.2011թ.)
դիտողությունների ու առաջարկությունների վերաբերյալ

	առաջարկում ենք որոշման նախագծի 1-ին կետի 1-ին ենթակետում «(Հավելված N 2)» բառերը փոխարինել «(Հավելված N 1)» բառերով
	Հաշվի է առնվել:

	ՀՀ կառավարությանն առընթեր պետական եկամուտների կոմիտեի (N ԱԱ/3-2/8658-11 առ 24.11.2011թ.)
դիտողությունների ու առաջարկությունների վերաբերյալ

	1. Նախագծի 1-ին կետի 1-ին ենթակետի «Հավելված N 2» բառերը փոխարինել «Հավելված N 1» բառերով, քանի որ նախատեսված լրացումը պետք է կատարել որոշմամբ հաստատված թիվ 1 հավելվածում:
2. Բացի այդ, առաջարկում ենք ՀՀ կառավարության 2003 թվականի հունվարի 16-ի N 66-Ն որոշման մեջ կատարել լրացում, համաձայն որի` բարեգործական ծրագրերի շրջանակներում ՀՀ ներմուծվող կամ ՀՀ տարածքում ձեռք բերվող ավտոմեքենաների նկատմամբ հարկային կամ մաքսային արտոնության իրավունք կտրվի միայն այն տրանսպորտային միջոցներին, որոնք կհամապատասխանեն ՀՀ կառավարության կողմից սահմանված չափորոշիչներին (շարժիչի աշխատանքային առավելագույն ծավալ (լիտր), առավելագույն գին): Վերը նշված չափորոշիչները կարող են սահմանվել նույն սկզբունքից ելնելով, ինչպես որ սահմանված է ՀՀ կառավարության 24.07.2008թ. թիվ 830-Ն որոշմամբ:
	1. Հաշվի է առնվել:

2. Հաշվի առնելով, որ ելնելով ծրագրի առանձնահատկությունից հաճախ ծրագրի շրջանակներում ներմուծվում են հատուկ հար​մարեցված ավտոմեքենաներ, որոնք կարող են չհամապատասխանել նշված չափո​րոշիչներին՝ նպատակահարմար չենք համարում նման սահմանափա​կում դնելը:


